ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՄԻՋԵՎ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔ (ՍԻՍԻԱՆ-ՔԱՋԱՐԱՆ ՀԱՐԱՎԱՅԻՆ ՀԱՏՎԱԾ)» ՎԱՐԿԱՅԻՆ համաձայնագրի ստորագրման ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ կառավարության որոշման նախագծի
	Արդարադատության նախարարություն
	10.04.2024 թ.

	
	N /14.2.1/13946-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:

Նախագծի 3-րդ հոդվածի 3.01 մասի բ ենթակետով նախատեսվում է, որ Իրականացնող մարմինը ազատում է հարկերից (ներառյալ, չսահմանափակվելով, ԱԱՀ) և պետական վճարներից (ներառյալ, չսահմանափակվելով, որևէ մաքսային վճար) բոլոր ապրանքները, աշխատանքներն ու ծառայությունները (ներառյալ խորհրդատվական ծառայությունները), որոնք գնվել են Ծրագրի համար և վճարվել են Վարկային միջոցներից կամ Բանկի կողմից հասանելի դարձած որևէ տեխնիկական համագործակցության ֆոնդից:

Նշված դրույթը հակասում է՝

1.
ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:  

2.
Մաքսային կարգավորման մասին օրենքի 36-րդ հոդվածի 2-րդ մասին, որի համաձայն՝ Միության անդամ չհանդիսացող պետություններից ապրանքների ներմուծման համար մաքսատուրքերը հաշվարկվում և վճարվում են Միության մասին պայմանագրին համապատասխան՝ Միության միասնական մաքսային սակագնով սահմանված դրույքաչափերով:

Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի  1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

Անձնական տվյալներ պարունակելու դեպքում Նախագծի 3-րդ հոդվածի 3.06 մասով նախատեսված տեղեկությունների փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածին համապատասխան:
	Ընդունվել է, նախագծի համապատասխան բաժինը փոփոխվել է՝ սահմանելով, որ վարկի միջոցները և տեխնիկական համագործակցության միջոցները չպետք է օգտագործվեն ծրագրի համար գնվելիք բոլոր ապրանքների, աշխատանքների և ծառայությունների (ներառյալ խորհրդատվական ծառայությունները) այլ հարկերի ֆինանսավորման կամ վճարման համար, և վարկառուն պատասխանատվություն է կրելու բոլոր անուղղակի և պահվող հարկերի և տուրքերի համար:

	Արտաքին գործերի նախարարություն
	16.04.2024 թ.

	
	N1111/20218-24

	Հայաստանի Հանրապետության ու Վերակառուցման և զարգացման եվրոպական բանկի միջև կնքվելիք վարկային համաձայնագրի նախագծով նախատեսվում է Հյուսիս-հարավ ճանապարհային միջանցքի Սիսիան-Քաջարան ծրագրի իրականացման նպատակով  Հայաստանի Հանրապետությանը տրամադրել մինչև 370,000,000 եվրո վարկ: 

Ծրագրի նպատակն է օժանդակել Հայաստանին Սիսիան-Քաջարան ճանապարհի հարավային հատվածի կառուցման հարցում, որը կազմում  է Հյուսիս-հարավ ճանապարհային միջանցքի մի մասը:

Վարկային միջոցները նախատեսվում է բաշխվել երկու Տրանշով՝ Տրանշ 1՝ մինչև 250.000.000 եվրո և Տրանշ 2՝ մինչև 120.000.000 եվրո:

Հաշվի առնելով վերոգրյալը, հայտնում ենք, որ արտաքին գործերի նախարարությունը, «Միջազգային պայմանագրերի մասին» օրենքի 5-րդ հոդվածի հիմքով, նպատակահարմար է գտնում Հայաստանի Հանրապետության ու Վերակառուցման և զարգացման եվրոպական բանկի միջև Վարկային համաձայնագըի ստորագրումը:

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	Կրթության, գիտության, մշակույթի և սպորտի նախարարություն
	22.04.2024թ.


	
	N01/14.1/12217-2024

	Վարկային համաձայնագրի Հավելված 3-ի Բնապահպանական և սոցիալական գործողությունների ծրագում առաջարկում ենք «մշակութային» բառը փոխարինել  «պատմամշակութային» բառով:
	Ընդունվել է, կատարվել է համապատասխան փոփոխություն:

	Շրջակա միջավայրի նախարարություն 
	12.04.2024թ.

	
	N 1/08.6/4304-2024

	Դիտողություններ ու առաջարկություններ չկան:
	Ընդունվել է ի գիտություն:

	Տարածքային կառավարման և ենթակառուցվածքների նախարարություն 
	15.04.2024թ.

	
	N ԳՍ/34/12131-2024

	Երկարաժամկետ կայուն զարգացում ապահովելու համար Հայաստանի Հանրապետության առջև ծառացած են հիմնական ենթակառուցվածքների արդիականացման և զարգացման լայնածավալ խնդիրներ: Հաշվի առնելով դեպի ծով ուղիղ ելքի բացակայությունը՝ տրանսպորտային կապերի բարելավումը և տրանսպորտային ծախսերի նվազեցումը ՀՀ կառավարության առաջնահերթություններից են։ Երկրի ներսում տարածքների միջև տրանսպորտային կապը մեծացնելու, հարաբերական տրանսպորտային մեկուսացումից դուրս գալու և երկրի տարանցիկ ներուժն իրացնելու նպատակով ՀՀ կառավարությունը որոշել է իրականացնել Հյուսիս-հարավ ճանապարհային միջանցքի կառուցման ազգային լայնածավալ ծրագիրը։ Ռազմավարական կարևոր նշանակություն ունեցող այս միջանցքի կառուցումը կապահովի Հայաստանի հարավային սահմանից դյուրին երթևեկը մինչև Վրաստանի սահման, ապա նաև՝ դեպի Սևծովյան նավահանգիստներ, թույլ կտա իրականացնել եվրոպական չափանիշներին համապատասխանող բեռնափոխադրումներ և ուղևորափոխադրումներ, զարգացման լուրջ հնարավորություններ կընձեռի Հայաստանի հարավից հյուսիս ընկած բոլոր բնակավայրերին:

Հայաստանի Հանրապետության ու Վերակառուցման և զարգացման եվրոպական բանկի (ՎԶԵԲ) միջև կնքվող «Հյուսիս-հարավ ճանապարհային միջանցք, Սիսիան-Քաջարան ճանապարհի հարավային հատված» վարկային համաձայնագրով նախատեսվում է համաֆինանսավորել Հյուսիս-հարավ ճանապարհային միջանցքի Սիսիան-Քաջարան շուրջ 60 կմ նոր ճանապարհահատվածի (ներառյալ Բարգուշատի թունելը) Հարավային ենթահատվածի (կմ 35+775 ÷ կմ60+022) իրականացումը:

Համաձայնագրի շրջանակներում կառուցվելու է 24.25 կմ երկարությամբ ասֆալտբետոնե պատվածքով ճանապարհ, որը հնարավորություն կտա կրճատել Սիսիան-Քաջարան ճանապարհային հատվածի երկարությունը,  ինչի արդյունքում կնվազի երթևեկության տևողությունը, կավելանա տրանսպորտային միջոցների առկա 50 կմ/ժ միջին արագությունը (որը կհասնի շուրջ 100 կմ/ժ), կբարձրանա երթևեկության հարմարավետությունն ու անվտանգությունը։ 

Ճանապարհահատվածի կառուցման աշխատանքները ներառում են՝ 

•
ասֆալտբետոնե պատվածքով 11.1 մ լայնությամբ (այդ թվում նաև ամրացված կողնակներ),  3 երթևեկելի գոտիներով (3,30 մ) ճանապարհի կառուցում,

•
5 թունելների, 11 կամուրջների, 68 հեղեղատների, 43 հենապատերի կառուցում,

•
անվտանգ  երթևեկությունն ապահովող այլ աշխատանքների իրականացում: 

Ճանապարհահատվածի կառուցումը կնպաստի նաև ապրանքաշրջանառության մեծացմանը, տրանսպորտային ծախսերի կրճատմանը, տարանցիկ տրանսպորտի ներգրավմանը և տուրիզմի զարգացմանը: 


Վարկային համաձայնագրով Ծրագրի իրականացման համար պատասխանատու պետական լիազոր մարմինը` Հայաստանի Հանրապետության տարածքային կառավարման և ենթակառուցվածքների նախարարությունն է։

Վարկային համաձայնագրով Ծրագրի իրականացման համար իրականացնող գործակալությունը՝ «Ճանապարհային դեպարտամենտ» հիմնադրամն է։

Հիմք ընդունելով «Միջազգային պայմանագրերի մասին» օրենքի 5-րդ հոդվածի 5-րդ մասի դրույթները, ՀՀ տարածքային կառավարման և ենթակառուցվածքների նախարարությունը որպես տրանսպորտի ոլորտի քաղաքականություն մշակող և իրականացնող պետական մարմին հայտնում է, որ Հայաստանի Հանրապետության ու Վերակառուցման և զարգացման եվրոպական բանկի (ՎԶԵԲ) միջև կնքվող «Հյուսիս-հարավ ճանապարհային միջանցք (Սիսիան-Քաջարան) ծրագրի» վարկային համաձայնագրով նախատեսված նախարարության իրավասության շրջանակներին առնչվող հանձնառությունները համապատասխանում են ՀՀ տարածքային կառավարման և ենթակառուցվածքների նախարարության կանոնադրությամբ նախատեսված  գործառույթներին:
	Ընդունվել է ի գիտություն:

	Հայաստանի Հանրապետության ու Վերակառուցման և զարգացման եվրոպական բանկի (ՎԶԵԲ) միջև «Հյուսիս-հարավ ճանապարհային միջանցք (Սիսիան-Քաջարան) ծրագրի» վարկային համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	Ֆինանսների նախարարություն
	29.04.2024թ.

	
	NՆ/5-2/7239-2024

	Հայաստանի Հանրապետության (այսուհետ՝ Վարկառու) ու Վերակառուցման և զարգացման եվրոպական բանկի (այսուհետ՝ Վարկատու) միջև «Հյուսիս-հարավ ճանապարհային միջանցք (Սիսիան-Քաջարան հարավային հատված)» (այսուհետ՝ Ծրագիր) վարկային համաձայնագրի նախագծի (այսուհետ՝ Վարկային համաձայնագիր) 2.01 բաժնի համաձայն՝ Վարկատուն համաձայնում է Վարկառուին տրամադրել 236 մլն եվրոյի չափով վարկավորում հետևյալ պայմաններով և դրույթներով.

•
վարկի արժույթ՝ եվրո,

•
վարկի տոկոսադրույքի տեսակ՝ լողացող, 

•
վարկի տարեկան տոկոսադրույք՝ 6-ամսյա Euribor + 1% մարժա,

•
վարկի սպասարկման գծով վճարումների հաճախականություն` կիսամյակային, 

•
միանվագ կոմիսիոն վճար՝ վարկի 1%-ի չափով, որը ենթակա է վճարման վարկային միջոցների հաշվին՝ Վարկային համաձայնագրի ուժի մեջ մտնելու ամսաթվին կամ դրան հաջորդող 7 օրվա ընթացքում,

•
պարտավորության վճարի դրույքաչափ՝ տարեկան 0.5%, որը հաշվարկվում է վարկի չմասհանված գումարի նկատմամբ՝ սկսած Վարկային համաձայնագրի ստորագրմանը հաջորդող 60-րդ օրվանից,

•
վարկի մարման ժամկետ՝ 20 տարի, որից արտոնյալը՝ 5 տարի. վարկի մայր գումարի մարումները փոխկապված են վարկի ամբողջ գումարին և իրականացվելու են 30 հավասարաչափ վճարումներով,

•
վարկի օգտագործված և չմարված ամբողջ գումարի կամ դրա մի մասի տոկոսադրույքը կարելի է փոխել լողացողից ֆիքսվածի՝ Վարկատուի ընթացակարգերին համապատասխան,

•
վարկային միջոցների մասհանման վերջնաժամկետ՝ Վարկային համաձայնագրի ստորագրման ամսաթվին հաջորդող 8-րդ տարվա ավարտ կամ Բանկի կողմից սահմանված և դրա մասին տեղեկացված որևէ այլ ուշ ամսաթիվ: 

Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	Կենտրոնական բանկ
	22.04.2024թ.

	
	N15.4-07/145-24

	Դիտողություններ ու առաջարկություններ չկան:
	Ընդունվել է ի գիտություն:


